
PREFASIU

Lei nu. 7/2004, 26 maiu, iha ninia artigu 34,
numeru 1, haraik dever ba Provedor de Direitos
Humanos e Justica atu aprezenta ba Parlamentu
Nasional relatériu anual kona-ba dezempefiu
ninia funsaun. Tuirmai, nimeru 1 artigu 46 lei ida
ne’e determina katak Provedor de Direitos
Humanos e Justica iha dever atu submete ba
Parlamentu Nasional, to’o 30 Jufiu tinan-tinan,
relatoriu ida detalladu kona-ba nia atividade no
inisiativa sira, ho estatistika kona-ba kazu sira
ne’ebé hetan/hasoru durante tinan-sivil ne’ebé remata iha 31 dezembru liuba
(anterior).

Lei ne’e mos deskreve ho detallu kona-ba asuntu sira ne’ebé tenke sai
substansia ba relatoriu ne’e. Tha numeru 2 artigu 46 dehan relatdriu ne’e tenke
inklui halo rekomendasaun sira kona-ba reforma no medida sira seluk, juridika,
politika no administrativa ne’ebé tuirmai sei foti hodi atinje objetivu sira
Provedoria nian, prevene ka repara violasaun direitos humanos, promove
ekuidade, integridade, transparénsia no responsabilizasaun Administrasaun
Publika.

Sadere-an ba fundamentu legal ne’e mak Provedor de Direitos Humanos e
Justica prepara no aprezenta relatoriu anual 2022 ba Parlamentu Nasional, atu
hetan apresiasaun kritika ba dezempefiu Provedor de Direitos Humanos e
Justica iha periodu ne’ebé relatoriu ne’e kobre.

Nu’udar Provedér foun ne’ebé simu pose iha tinan 2023 nia hahu, ha’u
simplesmente hakerek prefasiu ne’e nu’udar nota esplikativa ida ba Prezidente
Parlamentu Nasional, lou deputada no na’i deputadu sira kona-ba sasadik no
sasidik sira ne’ebé Provedor de Direitos Humanos e Justi¢ca, nu’udar orgaun
independente Estadu nian hasoru.

Hafoin fulan 6 simu kna’ar hosi Parlamentu Nasional nu’udar Provedor de
Direitos Humanos e Justica, ha’u sasin katak maske ho limitasaun oi-oin,
fasilidade servisu ne’ebé seidauk natoon no rekursu umanu ne’ebé sei kuran
atu kobre teritoriu tomak, pesoal sira iha Provedoria, hahu hosi kargu xefia no
funsionariu sira, hatudu empefiu ne’ebé maka’as atu kumpri sira nia dever tuir
ezijénsia sira ne’ebé profesionalmente instituisaun haraik ba sira.

Ba ida ne’e, apresiasaun kle’an hato’o ba Provedora de Direitos Humanos e
Justica anterior, Dra. Jesuina Maria Ferreira Gomes ho nia Adjuntu José Telo
Soares Cristovao no Adjunta Dra. Benicia Eriana Magno nia lideransa no
orientasaun hodi hametin koordenasaun servisu no kontinuamente hasa’e
funsionariu sira nia kapasidade téknika no profissional hodi hala’o servisu.

Apresiasaun ba mos kooperasaun ne’ebé PDHJ halo ho ninia parseiru xave sira,
itha nivel nasiondl, rejional no global. Iha nivel nasional, PDHJ nia parseria ho
Ministériu Justisa hodi hametin no hasa’e kapasidade profisional guarda
prizional sira kona-ba respeitu direitos humanos sira no halo prevensaun ba
tortura ka tratamentu kruel hasoru dadur sira. Kooperasaun ho Ministériu
Justisa ne’e la’o ho tulun hosi parseiru importante ida Associacion Prevention
Torture (APT) bazeia ba Nota Entendimentu ne’e selebra iha loron 06 outubru
2020.

Diseminasaun no formasaun ba membru no ofisial sira hosi PNTL no
FALINTIL-FDTL kona-ba direitos humanos no boa governacédo. Atividade
hanesan, halo mds ba funsionariu publiku sira hosi instansia oin-oin, iha kapital
Dili no més iha munisipiu seluk.

Iha nivel rejional, nu’udar membru hosi Asia Pacific Forum of National Human
Rights Institutions (APF), PDHIJ iha oportunidade atu tuir programa parseria
iha area oin-oin direitos humanos nian. Aleinde APF, PDHJ mos sai nu’udar
membru Southeast Asia National Forum of Human Rights Institutions
(SEANF), membru Asian Ombudsman Association (AOA) no membru
International Ombudsman Institute (10I). Hosi kedas tinan 2008, PDHIJ sai
membru Global Alliance of National Human Rights Intitutions (GANHRI) ho
akreditasaun A.

Maske hetan referénsia no vizibilidade di’ak iha nivel rejional no internasional,
la signifika katak, PDHJ la hetan kritika hosi nia publiku rasik iha Timor-Leste.
Elementu sosiedade sivil balun kritika PDHJ nian auzensia iha advokasia ba
kazu sira ne’ebé relasiona ho sidadaun nia direitu asesu ba rai. Seluk mos
kritika PDHIJ nia intervensaun iha diseminasaun no formasaun barak liu foka
de’it ba direitos humanos, no ladin foka ba aspetu boa governacao nian.

Iha fatin seluk, PDHJ tenké haka’as-an atu hatan ba ezijénsia Na¢des Unidas
nian livhosi GANHRI atu halo revizaun ba parte balun lei ne’ebé regula
selesaun no destituisaun provedor-adjuntu sira. ITha Provedora anterior nia
mandatu, itha duni esforsu atu halo revizaun ba Lei nu. 7/2004, 26 maiu, no
esbosu revizaun lei ne’e aprova ona iha nivel komisaun parlamentar, maibé la

konsege diskuti iha nivel jeneralidade. Hein katak Parlamentu Nasional,
lejislatura tuirmai bele tau atensaun ba asuntu ne’e.

Nu’udar Provedér foun no mai hosi li’ur (Ia’os mosu hosi PDHJ laran hanesan
na’in 2 anterior), la iha opsaun atu sees-an hosi kritika sira ne’e. Tha oin sei
esforsu atu reajusta Planu Estratéjiku PDHJ nian ho nesesidade atu hatan ba
interesse publiku, liu-liu oinsa atu garante sidadaun sira hetan asesu atu hato’o
sira nia reklamasaun/keixa, asesu ba prosesu legal ba sira nia kazu no direitu
atu hetan desizaun ne’ebé justu.

Aspetu seluk mak sai dezafiu ba Provedor de Direitos Humanos e Justiga mak
kondisaun infraestrutura ne’ebé minimu liu kompara ho kompeténsia legal
ne’ebé nia iha. Agradese wa’in ba Governu VIII tanba aprova ona planu no
orsamentu atu harii edifisiu foun Provedoria nian. Hein katak tinan 2024 bele
konklui ona.

Sasadik seluk tan mak rekursu umanu ne’ebé sei kuran. Hein katak bainhira
edifisiu foun remata, PDHJ mos 1ha ona rekrutamentu ba funsionariu foun hodi
hatan ba nesesidade urjente sira ne’ebé oras ne’e PDHJ seidauk bele halo.

Ita nia hahalok di’ak ba sa ida de’it, sei tane direito humano iha ne’ebe de’it!

ADN
ADTL
AIFAESA, LP.

ALFELA
AOA
APF
APORTIL
APT
ATSH
BG
BNCTL
BS
CAC
CEPAD
CFP
CHRP
CNE
CNR
COVID-19
DAF
DAP
DFR
DG
DGRH
DH

DI

DIT

DL

DP

DT
DUDU
eCMS
EE

EhD
ESG
FDCH

FALINTIL-FDTL

FONGTIL
GANHRI
GI
GOPAC
GPR
GRPCI
HDS

: Ajénsia Dezenvolvimentu Nasional

: Asosiasaun Defisiénsia Timor-Leste

: Autoridade de Inspec¢ao e Fiscalizagdo da Atividade

Economica, Sanitaria e Alimentar, Instituto Publico

: Asisténsia Legal ba Feto no Labarik

: Asian Ombudsman Assosiations

: Asia Pacific Forum

: Autoridade Portuariu Timor-Leste

: Asosiasaun ba Prevensaun Tortura

: Forum ONG Timor-Leste

: Global Alliance of National Human Rights Institutions

: Global Organization of Parliamentarian Against Corruption

: Gabinete Presidéncia da Republica

: Gabinete de Relagdo Publica e Coordenagéo Institucional

HIV-SIDA

HTR
IGE
ILO
INAP
101
JU,S
KIJK
KM

KN
KOMNAS HAM
KRDTL
MAE
MAP
MCIA
MEJD
MF

MI

MIJ
MNEC
MNHRCTP
MOPTC
MoU
MP

MS
MSSI
MTC
MTCI
NGO
NHRCT
ODS
OJE
ONU

PAA
PAAS
PAM
PBI
PDHJ
PDIM
PED
PIDSP
PM

PNTL
POA

PRADET

: Human Immunodeficiency Virus- Acquired Immuno-

Deficiency Syndrome

: Hare’e Tuir Rekomendasaun

: Inspecao Geral do Estado

: International Labour Organization

: Instituto Nacional da Administragao Publica

: International Ombudsman Institute

: Juridico Social Consultéria

: Komité Jestaun Késar

: Kapital Menor

: Késar Na’in

: Komisi Nasional Hak Asasi Manusia

: Konstituisaun Republika Demokratika Timor- Leste
: Ministério da Administracdo Estatal

: Ministério de Agricultura e Pescas

: Ministério de Comércio, Industria e Ambiente

: Ministério da Educagdo, Juventude e Desporto

: Ministério das Finangas

: Ministério do Interior

: Ministério da Justica

: Ministério dos Negocios Estrangeiros e Cooperagéo
: Komisaun Nasional ba Direitos humanos Myanmar
: Ministério das Obras Publicas, Transportes ¢ Comunicagao
: Memorandum of Understanding

: Ministério Publico

: Ministério da Saude

: Ministério da Soliedariedade Social e Inclusao

: Ministério dos Transportes ¢ Comunicacdes

: Ministério do Turismo, Comércio e Indutria

: Non-Governmental Organizations

: National Human Rights Comission of Thailand

: Objetivos do Dezenvolvimento Sustentavel

: Orsamentu Jeral Estadu

: Organizagdo das Nacdes Unidas

: Ofisial Polisia Suku

: Planu Asaun Anual

: Pesodl Apoiu Administrasaun Suku

: Prezidente Autoridade Munisipal

: Pusat Budaya Indonesia

: Provedoria dos Direitos Humanos e Justica

: Programa Dezenvolvimentu Integradu Munisipal

: Planu Estratéjiku Dezenvolvimentu

: Konvensaun Internasional ba Direitu Sivil no Politiku
: Primeiro-Ministro

: Parlamento Nacional

: Policia Nacional de Timor-Leste

: Pacific Ombudsman Alliance

: Partidu Politiku

: Psychosocial Recovery and Development in East Timor
: Postu Satde

SETP
SIGF
SRESS

STAE
SV

TIC
ToR
TOT
UADU
UAJAP
UKL
UN
UNCAC
UNDEF
UNDIL
UNPAZ
UNTL
UPF
VBIJ

VD
VPU

VS

WA
ZEESM

: Rejiaun Administrativa Espesial Oe-Cusse Ambeno

: Relatoriu Avaliasaun Preliminariu

: Relatoriu Invetigasaun Final

: Radio no Televizaun Timor-Leste, Empreza Publika

: Servigo Auténomo de Medicamentos e Equipamentos de

Saude

: Servigo de Apoio a Sociedade Civil e Auditoria Social
: Southeast Asia National Human Rights Institutions Forum
: Secretario de Estado de Cooperativas

: Secretario de Estado das Terras e Propriedades

: Sistema Informagao de Gestao Financeira

: Sekretariu Rejional Edukasaun no Solidariedade Sosial
: Sentru Saude

: Sekretariadu Tékniku Administrasaun Eleitoral

: Salariu no Vensimentu

: Tecnologia da Informacao e Comunicacao

: Term of Reference

: Training of Trainer

: Unidade Assessoria de Direitos humanos

: Unidade de Assisténcia Juridica Administrativa e Pesquisa
: Uma Kbiit La’ek

: United Nations

: United Nation Convention Against Corruption

: United Nations Democracy Fund

: Universidade de Dili

: Universidade da Paz

: Universidade Nacional Timor Lorosa’e

: Unidade Polisia Fronteira

: Violénsia Bazeia ba Jéneru

: Violénsia Doméstika

: Vulnerable Person Unit

: Violénsia Seksual

: WhatsApp

: Zona Espesial ba Ekonomia Sosial Merkadu

PARTE I: INTRODUSAUN

1.1. Enkuadramentu Relatériu

Provedor de Direitos Humanos e Justica (PDHJ) nia ezisténsia konsagra iha
art. 27° hosi Konstituisaun Républika Demokratika Timor-Leste (KRDTL),
ne’ebé¢ define katak, PDHJ nu’udar 6rgaun independente ida ne’ebé iha
kna’ar atu apresia no buka hatan ba sidadaun sira nia problema hasoru poder
publiku sira, hodi hare’e lolo’os hahalok sira ne’e tuir duni lei, no halo
prevensaun no hahu prosesu tomak hodi haburas fali justisa.

Atu realiza funsaun refere mak, Parlamentu Nasional (PN) dekreta dekretu-
lei (DL) nu. 7/2004, 26 maiu kona-ba “Aprova os Estatutos do Provedor de
Direitos Humanos e Justica’ ne’ebé alteradu ho lei na. 8/2009, 15 jullu. Tha
ne’ebé liuhosi fundamentasaun hirak ne’e atribui kompeténsia ba PDHJ
hodi promove no proteje direitos humanos no liberdade inklui garantia,
nune’e mos nesesidade hodi estabelese estadu direitu Timor-Leste ho
efetivu.

Tha &mbitu ba realizasaun servisu ho di’ak no garantidu, mak PDHJ hala’o
funsaun bazeia ba DL nu. 31/2016, 13 jullu kona-ba “Orgénica da
Provedoria dos Direitos Humanos e Justi¢ca™ ne’ebé alteradu hosi DL nu.
25/2011, 13 abril. Regulamentu ida ne’e, atu garante prestasaun instituisaun
ne’ebé forte nune’e, bele hetan konfiansa hosi populasaun, poder publiku
liuhosi organizasaun ne’ebé efesiente no dotada téknika espesializada iha
area hosi mandatu konstituisional ba Provedor de Direitos Humanos e
Justica.

Tinan 2022, PDHJ hetan dotasaun orsamentu ne’ebé deskreve iha
dokumentu orsamentu livru 2 “Planu Anual”, define detalladamente
objetivu, atividade, meta, indikadodr, rezultadu esperadu, no informasaun
kona-ba dezempefiamentu kada entidade governamental. Planu anual iha
tinan 2022 reflete kona-ba kontinuasaun servisu reforma jestaun finansa
publika, ne’ebé mak inisiadu ho susesivamente Governu, liuhosi roteiru
orsamentasaun bazeia ba programa. Modelu orsamentu bazeia ba programa
refere, reflete ba mudansa paradigma ba konstrusaun no aprezentasaun
Orsamentu Jeral Estadu (OJE), integradu ho estratéjia ba reforma finansa
publika. Orsamentu refere nia foku liu ba kualidade ezekusaun ne’ebé fo
impaktu ba kontribuisaun servisu publiku, rezultadu ekondémiku no sosial.



Nune’e iha tinan 2022, PDHJ define Planu Asaun Anual (PAA) konforme
estrutura orsamentu bazeia ba programa hodi garante kontribuisaun no
orientadu ba rezultadu hosi promosaun no protesaun direitos humanos no
promosaun boa governacao iha Timor-Leste. Nune’e, PDHJ iha programa
rua (2) ne’ebé define iha Livru 2 OJE, mak hanesan; Programa 157
“Direitos Humanos e Boa Governagdo” no Programa 510 “Boa
Governagéo e Gestdo Institucional” ho sub-programa hamutuk hitu (7), no
atividade ne’ebé definidu iha PAA 2022 hamutuk 21 (ruanulu-resin-ida) no
montante orsamentu alokadu ne’ebé mak finansia ba programa no atividade
hirak ne’e hamutuk US $ 1,697,168.00.

1.2.  Objetivu
Relatoriu ida ne’e mai ho intesaun atu disponibiliza informasaun detallu
kona-ba servisu PDHJ nian iha 2022, hanesan tuir mai ne’e:

1. Aprezenta informasaun ho forma kualitativu no kuantitativu kona-
ba implementasaun PAA ba tinan 2022, ne’ebé mak hala’o hosi
inisiu fulan janeiru to’o final fulan dezembru tinan 2022. Tha ne’ebé
livhosi aprezentasaun relatoériu ida ne’e, bele sukat nivel
dezempefiamentu PDHJ tuir konseitu orsamentu programatiku
ne’ebé orientadu ba iha rezultadu no hala’o liuhosi atividade no
asaun konkretu kona-ba dmbitu servisu PDHJ nian.

2. Identifika mos konstranjimentu no dezafiu ne’ebé afeta ba iha
implementasaun atividade sira ne’ebe deskreve ona itha PAA 2022.
Konstranjimentu sira ne’ebe halo implementasaun atividade sira iha
tinan 2022 balun la atinjé meta ne’ebe define ona.

3. Aprezenta andliza ba situasaun atual kona-ba kazu violasaun
direitos humanos no violasaun ba boa governagdo iha pratika
servisu hosi poder ka entididade publiku sira.

4. Aprezenta mos dettalu informasaun kona-ba utilizasaun orsamentu
ne’ebé hatan ba despeza sira durante ezersisiu orsamentu tinan fiskal
2022.

1.3. Kronograma Elaborasaun Relatoriu

Prosesu elaborasaun relatoriu ida ne’e, hahu hosi faze kolesaun dados hosi
Diresaun/Unidade sira hotu iha Nasional inklui Delegasaun Territérial (DT)
sira hanesan; Baucau, Maliana, Oe-cusse no Same. Hafoin halo kolesaun ba
dados, halo analiza téknika ba rezultadu alkansadu tuir meta no indikador
kada programa no atividade inklui relatoriu ezekusaun orsamentu ne’ebé

prepara hosi Diresaun Administrasaun no Finansa (DAF) liuhosi sistema
informasaun jestaun finanseira (SIGF). Rezultadu atinjidu sira ne’ebé
submetidu hosi implementador ba atividade sira sei halo kompilasaun hosi
Gabinete Sekretariu Ezekutivu sai relatériu anual PDHJ, hetan apresiasaun

no aprovasaun hosi Provedér hafoin submete ba PN tuir obrigasaun
normativu ne’ebé hakerek iha art. 34 no 46 hosi lei na. 07/2004, alteradu ho

lei na. 8/2009, kona-ba Estatutu PDHJ.

Gréfiku 1. Kronograma elaborasaun relatériu

PARTE II: SUMARIU INSTITUISIONAL

2.1. Planu Estratéjiku PDHJ 2021-2025

Planu estratéjiku PDHJ ba tinan 2021-2025 define objetivu estratéjiku ha’at
(4) mak hanesan tuir mai ne’e:

1. Asegura kapasidade no independénsia PDHJ hodi garante katak,
PDHIJ bele implementa mandatu ho di’ak;

2. Asegura katak autoridade publiku no komunidade sira iha
konesimentu di’ak kona-ba direitos humanos no boa governagao;

3. Garante katak autoridade publiku sira halo prevensaun no koresaun
ba violasaun ba prinsipiu direitos humanos no boa governagéao;

4. Ema vulneravél sira iha protesaun hasoru violasaun direitos
humanos no bele hetan asesu ba atendimentu ptbliku ne’ebé di’ak.

Objetivu Estratéjiku 4 (ha’at) ne’ebé mensiona iha leten, hatudu dalan ba
PDHJ hodi elabora planu anudl no planu orsamentu no sai hanesan
prioridade instituisaun nian iha nia programa, sub-programa no atividade
sira.

2.2.  Vizaun, Misaun no Valor
2.2.1. Vizaun

“Proteje no promove direitos humanos, hametin integridade, no promove
boa governacéo iha Timor-Leste”.

2.2.2. Misaun

PDHJ nu’udar instituisaun nasional ba direitos humanos iha Timor-Leste,
orgaun independente, ne’ebé harii atu promove no proteje direitos humanos
no promove boa governagao, liuhosi:

1. Edukasaun no Promosaun

Hasa’e konsiénsia publika, liuhosi promosaun ba kultura ida
ne’ebé respeita prinsipiu direitos humanos, estadu direitu no boa
governagdo; F6 motivasaun no asisténsia ba entidade publika
sira atu dezenvolve politika, prosedimentu, treinamentu internu
no mekanizmu késar nian ne’ebé promove direitos humanos no
boa governacao.




2. Simu Késar, Halo Investigasaun, Mediasaun no
Konsiliasaun, no Haree-tuir Rekomendasaun

Simu no prosesa késar hosi ema hotu tuir lei no prosedimentu
internal, hato’o rekomendasaun kona-ba forma no dalan atu
proteje direitos humanos no promove boa governacao bazeia ba
rezultadu hosi investigasaun, no mods halo mediasaun no
konsiliasaun.

3. Fiskalizasaun no Rekomendasaun

Halo fiskalizasaun no monitorizasaun ba aktu violasaun direitos
humanos no boa governacdo no hato’o rekomendasaun ba
entidades publikas relevantes hodi mellora prestasaun servisu
hodi reduz violasaun direitos humanos no boa governacao.

4. Peskiza, Advokasia no Asisténsia Juridika

Halo peskiza iha area direitos humanos no boa governacéo,
prepara paresér hodi halo advokasia no 6 apoiu materiél juridika
no referensia kona-ba prosedimentu administrativu sira.

5. Promove Kooperasaun

Mantein ligasaun metin ho instituisaun sira, organizmu no
autoridade sira ho objetivu atu haburas politika liuhosi adopsaun
pratika komun (boas praticas) sira no promove kolaborasaun
mutua.

2.2.3. Valor Fundamental

PDHJ hala’o servisu bazeia ba valor fundamental ne’ebé refleta tuir padraun
sira hodi inspira servisu liuhosi atendimentu ba publiku, komunikasaun ho
parseiru no parte interesadu sira.



Gréfiku 2. Valor fundamental PDHJ

1. Asesibilidade

12.
Transparénsia

2.
Responsabilidade

11. Respeitu ba
Estadu Direitu

3. Kredibilidade

10.
Diskriminasaun
la'ek

Valor .
Fundamental 4. Integridade

8. Imparsilidade
no Justisa 6. Igualdade

5. Efisiénsia no
efikasia

9. Independénsia

7. Onestidade

2.3. Forsa Traballu PDHJ

Konforme mapa pesoal PDHJ nian hatudu katak, funsionariu ne’ebé ezerse
funsaun iha PDHJ iha tinan 2022 hamutuk 143 (atus-ida haatnulu-resin-tolu)
kompostu hosi feto hamutuk na’in 63 (neenulu-resin-tolu) no mane ema
hamutuk na’in 80 (walunulu). Funsiondriu hirak iha estatutu la hanesan, iha
ne’ebé funsionariu permanente hamutuk na’in 102 (atus-ida rua) no
funsionariu kontratadu hamutuk na’in 41 (haatnulu-resin-ida). Funsiondriu
kontratadu hirak ne’e inklui ona kargu politiku hamutuk na’in 3 (tolu),
ajente administrasaun publiku hamutuk na’in 15 (sanulu-resin-lima),
funsionariu kazual hamutuk na’in 15 (sanulu-resin-lima), no kontratu termu
sertu hamutuk na’in 8 (walu).



Grafiku 3. Klasifikasaun no estatutu funsionariu PDHJ iha tinan 2022

Gréfiku 4. Rejistu funsiondriu kada tinan

Tuir dados ne’ebé rejista iha DGRH hatudu katak, tinan-tinan sempre iha
numeru forsa traballu ne’ebé diferente tanba kauza hosi funsionariu/a balun
rezigna-an, balun halo transferénsia no balun mate.

2.4. Estrutura PDHJ

Iha tinan 2022 estrutura PDHJ lidera hosi Provedora, koadjuva hosi
Provedor-adjuntu iha area direitos humanos no Provedor-adjuntu iha area
boa governacédo, no hetan apoiu direta hosi konsellu diretivu, hanesan
hatudu iha grafiku tuir mai:



Gréfiku 5. Estrutura organograma PDHJ

PARTE III: ORSAMENTU PROGRAMATIKU PDHJ

3.1. Alokasaun Orsamentu iha Tinan Fiskal 2022

Planu anudl 2022 PDHJ kontinua nafatin f6 prioridade ba protesaun ba
direitos humanos no promove boa governagao hodi bele kontribui ba setor
kuadru instituisional ne’ebé mak hatu’ur ona iha PED 2011-2030 no ODS
16 kona-ba “Paz, Justisa no Instituisaun Efikaz”. Nune’e, iha tinan 2022,
Livru 2 OJE define alokasaun orsamentu programa ba PDHJ ho montante
US $ 1,697,168.00 (dolar tokon ida rihun-atus-neen sianulu-resin-hitu atus-
ida neenulu-resin-walu) hodi finansia ba programa 2 (rua), sub-programa 7
(hitu) no atividade hamutuk 21 (ruanulu-resin-ida). Montante orsamentu
mai hosi kategoria 3 (tolu) mak hanesan; Salariu & Vensimentu, Bens &
Servisu no Kapital Mendr. Deskrisaun hanesan hatudu iha grafiku, tuir mai:

Gréfiku 6. Alokasaun orsamentu haktuir programa

Humanos e Boa

51003: Parcerias
8,540.00

Subprograma
51002: Gestao
Institucional
1,487,964.00

Tabela 1. Alokasaun orsamentu haktuir kategoria orsamentu



Programa Montante Alokadu

157: Direitos Humanos no Boa Governacao $193,024.00
02) Bens & Servisu $193,024.00
510: Boa Governacgéo no Jestaun Instituisional $1,504,144.00
03) Kapital Menor $25,000.00
02) Bens & Servisu $527,858.00
01) Salariu & Vensimentu $951,286.00
Grand Total $1,697,168.00

Alokasaun orsamentu ba Programa 157 “Direitos Humanos no Boa
Governacgdo” ho montante hamutuk US $ 193,024.00 (alokasaun refere ba
de’it kategoria bens & servisu), entretantu alokasaun orsamentu ba
Programa 510 “Boa governacdo no Jestaun Instituisional” ho montante
hamutuk US $ 1,504,144.00, (alokasaun refere ba Salariu & Vensimentu ho
montante US $ 951,286.00, Bens & Servisu ho montante US $ 527,858.00
no Kapital Menor ho montante US §$ 25,000).

3.2. Taxa Ezekusaun Orsamentu

Relasiona ho dados finanseira hosi relatoriu FreeBalance Summary Report,

hatudu katak, iha tinan 2022, orsamentu ne’ebé ezekuta ona hamutuk US $
1,450,296.02 (dolar tokon ida rihun-atus-haat limanulu atus-rua sianulu-
resin-neen séntimu-rua) no obrigasaun hamutuk US$ 5,263.75 (ddlar rihun-
lima atus-rua neenulu-resin-tolu, séntimu hitunulu-resin-lima), ne’ebé
reprezenta taxa ezekusaun hamutuk 85,82 %, hanesan hatudu iha grafiku,
tuir mai ne’e:

Grdfiku 7. Ezekusaun orsamentu haktuir programa no kategoria orsamentu

PARTE IV: REZULTADU IMPLEMENTASAUN PROGRAMA

4.1.  Servisu Asisténsia Publika no Investigasaun
4.1.1. Servisu Asisténsia Publika

PDHJ liuhosi DAP iha servisu importante hodi asegura funsionamentu
servisu liuhosi, simu késar/reklamasaun, distribuisaun notifikasaun no
notisia krime, mediasaun ka konsiliasaun ho haree-tuir rekomendasaun
(HTR). Maské PDHJ laiha kbi’it atu hakotu-lia, maibé bele hato’o lia-
menon ba drgaun kompetente sira.

4.1.1.1.  Jestaun ba Késar

Intervensaun PDHJ liuhosi atendimentu késar, mediasaun ka konsialiasaun
no HTR hanesan meiu ida ne’ebé bele prevene no halo koresaun ba
autoridade sira, bainhira iha késar ne’ebé hato’o hosi komunidade hasoru
entidade publika no autoridade sira. Entaun, PDHJ sei halo prosesu
investigasaun hodi hasai rekomendasaun ba intituisaun respondente sira,
kona-ba envolvimentu ba aktu violasaun direitos humanos no boa
governagdo. Hafoin PDHIJ sei ba iha instituisaun respondente sira hodi
haree tuir implementasaun rekomendasaun sira ne’ebé atribui ona, ho
nune’e bele iha serteza katak, instituisaun respondente sira implementa duni
rekomendasaun ne’ebé PDHJ hato’o ba sira ka lae. Intervensaun hirak ne’e,
kontribui ona ba redusaun envolvimentu autoridade sira nian iha aktu
violasaun direitos humanos no boa governacao iha futuru.

Iha tinan 2022 PDH]J rejista késar hamutuk 191(atus-ida sianulu-resin-ida).
Deskrisaun kona-ba késar ne’ebé rejista hanesan hatudu iha grafiku tuir
mai:

Gréfiku 8. Rejistu késar kada fulan iha tinan 2022

m
16 |l 16

Dados késar ne’ebé hato’o hosi komunidade mai iha PDHJ iha tinan 2022
aas liu kompara ho tinan 2021 maibé, ki’ik liu kompara ho tinan 2020.
Dados detallu kona-ba ntimeru késar ne’ebé PDHIJ rejista iha tinan 2020
to’o tinan 2022 ho natureza késar bele hare’e iha grafiku tuir mai ne’e:

Grafiku 9.Rejistu no natureza késar iha tinan 2022

Iha tinan 2022, total késar hamutuk 191 (DH: 64, BG: 127), nimeru késar
ida ne’e hato’o hosi mane hamutuk 132 (atus-ida tolunulu-resin-rua), feto
hamutuk 56 (limanulu-resin-neen) no an6onimu hamutuk na’in 3 (tolu).
Késar ne’ebé mak rejista mai hosi eskritoriu nasional Dili inkklui simu hosi
eskritoriu DT Baucau, Same, Maliana no RAEOA. Dados detallu kona-ba
fatin simu késar bele hare iha grafiku tuir mai ne’e:

Gréfiku 10. Rejistu késar hosi eskritdriu nasional no DT Sira

Hosi dados ne’e hatudu katak, nimeru késar ne’ebé rejista iha tinan 2022,
aas liu mai hosi Eskritoriu Nasional PDHJ-Dili, ho total késar hamutuk 97
(sianulu-resin-hitu) kompara ho DT sira. Hosi dados ne’ebé iha hatudu
katak, iha Dili no Munisipiu 3 (tolu) hanesan Baucau, Manufahi, Bobonaro
no RAEOA komunidade barak mak hetan no hatene informasaun kona-ba
kna’ar PDHJ no mds oinsa bele asesu ba servisu PDHJ nian liga ho prosesu
hato’o reklamasaun/késar, ho razaun edifisiu PDHJ estabelese duni iha
Munisipiu hirak ne’ebé mensiona iha leten, kompara ho Munisipiu sira
seluk ne’ebé seidauk estabelese edifisiu PDHJ. Dados kona-ba késar ne’ebé
rejista bezeia ba Munisipiu bele hare’e tha grafika tuir mai ne’e:

Gréfiku 11.Rejistu késar haktuir Munisipiu

PDHJ prepara meiu lima (5) b4 komunidade sira hodi hato’o késar hanesan;
hato’o direta/rasik, liuhosi karta, telefone, WA no Email. Meiu hirak ne’e,
atu bele fasilita komunidade sira hodi hato’o reklamasaun ka késar mai
PDHJ bainhira sira hetan violasaun ruma hosi entidade publika ruma. PDHJ
mos tha kompeténsia atu foti inisiativa rasik hodi deside prosesu violasaun
sira hasoru komunidade, bainhira hetan informasaun ruma hosi média sosial
(radiu, televizaun, jornal, fecebook nst.) la’os depende de’it ba késar hosi
komunidade sira. Maibé komunidade sira maiodria hili dalan ka uza meiu

mai diretamente iha eskritériu PDHJ Nasional no edifisiu PDHJ iha DT sira
no mos livhosi karta kompara ho meiu sira seluk. Dados kona-ba meiu sira
ne’ebé komunidade sira uza ou hili hodi hato’o késar mai PDHJ bele hare’e
iha grafiku tuir mai:

Gréfiku 12.Meiu hato’o késar hosi komunidade

WA

Karta

Total

Bazeia ba manual operativu ne’ebé estabelese tha PDHJ katak, késar hotu
ne’ebé mak rejista ona hosi Ofisial Simu Késar iha Diresaun Asisténsia
Publika (DAP) sei nomeia hotu liuhosi sistema E-CMS (Electronic Case
Management System) no entrega moés fixeiru ba Diresaun Investigasaun
(DI), atu nune’e investigador/a sira hodi prepara Relatoériu Avaliasaun
Preliminariu (RAP). Bainhira RAP remata mak foin lori ba aprezenta iha
Komité Jestaun Késar (KJK). Komité nivel altu ida ne’e, prezide
diretamente hosi Provedor/a ba iha asuntu refere. Membru hosi komite ne’e
mak: Adjuntu/a, Diretdr Nasional sira no Ofisial ne’ebé mak atu foti nota
hosi enkontru ne’e. Objetivu hosi enkontru komité ne’e, atu halo analize ba
violasaun ne’ebé mak akontese, diskute no deside kona-ba oinsa PDHJ nia
intervensaun atu halo prosesu ba késar hirak ne’e tuir atribuisaun
kompeténsia. Dados kona-ba prosesu késar ho natureza boa governagéo no
direitos humanos bele hare’e iha grafika tuir mai ne’e:

Grafiku 13. Prosesu késar ne’ebé hato’o hosi komunidade sira

4.1.1.2. Distribuisaun Notifikasaun

Bazeia ba Manual Operativu Simu Késar katak, bainhira PDHJ simu no
rejista ona késar hosi komunidade sira, iha loron 10 (sanulu) nia laran (loron
servisu nian), PDHJ tenké entrega notifikasaun I (dahuluk) ba Késar Na’in
(KN). Objetivu hosi entrega notifikasaun I (dahuluk) ba KN, atu f6
hatene/informa ba KN katak, késar/reklamasaun ne’ebé hato’o rejistu ona
tha PDHJ. Nune’e mos ho notifikasaun II (daruak), PDHJ iha dever atu
entrega tan notifikasaun II ba késar na’in ho objetivu atu informa ba késar
na’in kona-ba prosesu ba késar ne’eb¢ sira hato’o mai PDHJ. Maibé dala
ruma distribuisaun notifikasaun la tuir tempu ne’ebé mensiona iha manual
operativu, ho razaun tanba orsamentu sai tarde.

DAP halo distribuisaun notifikasaun I no notifikasaun II ba KN sira nia hela
fatin bazeia ba késar ne’ebé mak hato’o mai iha PDHJ. Dados detallu kona-
ba total notifikasaun no niimeru distribuisaun hosi notifikasaun bele hare’e
iha grafika tuir mai:

Grafiku 14.Notifikasaun ba késar na’in

Hosi notifikasaun hamutuk 382 (atus-tolu walunulu-resin-rua) konsege
distribui ona hamutuk 321 (nofifikasaun I hamutuk 178 no notifikasaun II
hamutuk 143) reprezenta 84%, no notifikasaun ne’ebé mak seidauk distribui
hamutuk 61 reprezenta 16%. Deskrisaun hatudu iha grafika tuir mai:
Grafiku 15.Distribuisaun notifikasaun

Distribuidu Seida'uk distribui

4.1.1.3. Distribuisaun Notisia Krime

PDHJ iha kompeténsia atu halo investigasaun ba kazu ne’ebé ho natureza
violasaun direitos humanos no boa governagao, maibé kona-ba kazu ne’ebé
mak ho natureza krime PDHJ sei refere ba Ministériu Publiku (MP), tanba
MP na’in ba prosesu kriminal. Bazeia ba art. 33°, nu. 4 hosi Estatutu PDHJ
katak “Quando da informacéo recebida decorram indicios da pratica ou
da iminéncia da pratica de um crime, o Provedor de Direitos Humanos e

Justica pode encaminhar o caso a Procuradoria-Geral da Republica e
remeter-lhe qualquer informacé@o ou documentos na sua posse que possam
contribuir para a descoberta da verdade”. Ho nune’e bainhira iha enkontru
KJK, asuntu ne’e sai mos pontu importante ne’ebé presiza halo diskusaun
entre membru komité no f6 biban ba Provedor atu deside hodi f6 Notisia
Krime no relatoriu informasaun késar ba MP, molok PDHJ hahu kualkér
prosesu investigasaun. Tha tinan 2022, PDHJ entrega ona notisia krime ba
MP-Dili no més iha Munisipiu hamutuk 17 (sanulu-resin-hitu). Dados
kona-ba distribuisaun notisia krime iha tinan 2022, hanesan hatudu iha
grafiku tuir mai ne’e:

Grafiku 16. Distribusaiun notisia krime ba Ministériu Publiku

Aleinde distribui notifikasaun no notisia ba krime, Ofisial Simu Késar no
Asistente sira mos halo distribuisaun ba karta bazeia ba desizaun hosi KJK
ba iha instituisaun respondente sira iha Dili no mos iha Munisipiu. Nune’e,
iha tinan 2022 total karta ne’ebé mak distribui hamutuk itha 97 (loke refere
hamutuk 18 karta, no taka haruka hamutuk 79 karta).

4.1.1.4. Mediasaun no Konsiliasaun
Iha tinan 2022, Diresaun Asisténsia Publika rejista kazu mediasaun no
konsiliasaun hamutuk 3 (tolu) mak hanesan:

1. C.1919/BG/2022: Kazu refere rezolvidu ona no parte sira korkorda
malu hodi asina akordu mediasaun iha loron 29 abril 2022 no parte
sira implementa akordu mediasaun iha loron 12 agostu 2022.

2. C.2074/DH/2022: Kazu refere sei iha hela prosesu ba preparasaun
pré -mediasaun.

3. C. 2081/BG/2022: Kazu refere sei iha hela prosesu ba preparasaun
pré -mediasaun.

Kazu tolu refere halo hotu ona prosesu no hare’e tuir implementasaun
akordu mediasaun ba kazu 1 (ida). Atividade ne’ebé seidauk hala’o mak
lori relatoriu kazu C. 1919/BG/2022 ba entrega iha parte primeiru/késar
na’in no hare’e tuir implementasaun akordu mediasaun kazu 1 (ida) iha
Munisipiu Bobonaro ho razaun tanba orsamentu sai tarde.

4.1.1.5. Haree-tuir Rekomendasaun (HTR)

Atividade hare’e tuir rekomendasaun (HTR) ne’e hahu hala’o, bainhira
PDHJ hasai ona rekomendasaun ba instituisaun respondente sira. Tanba
bazeia ba lei nti. 7/2004 kona-ba Estatutu PDHJ, iha art. 47, alifia 3) hatuur
ona katak ““O 6rgdo ao qual a recomendacao é dirigida deve, no prazo de
60 dias, informar o Provedor de Direitos Humanos e Justica sobre as
medidas tomadas para cumprir ou implementar as recomendacdes que Ihe
foram dirigidas”. Ho nune’e, PDHJ estabelese ona kompilasaun espesifiku
kona-ba  “Hakat-Hakat = Haree-tuir  Realidade = Implementasaun
Rekomendasaun” ho objetivu atu fasilita ofisidl sira hodi hala’o sira nia
servisu ho di’ak no kumpri ba prazu tempu ne’ebé mak termina ona iha
kompilasaun refere. Hosi atividade refere PDHJ bele hatene
implementasaun rekomendasaun kada Instituisaun respondente sira ne’ebé
mak simu ona rekomendasaun hosi PDHJ. Informasaun ne’ebé PDHJ hetan
hosi atividade refere sai hanesan referénsia ba PDHJ atu informa fali ba KN
hodi bele hetan satisfasaun.

Bazeia ba hakat ne’ebé temi iha kompilasaun PDHJ, katak konsiderasaun
ba progresu implementasaun rekomendasaun iha oin 3 (tolu) mak hanesan:
implementa, implementa ho parsial no sei prosesu. Konsidera implementa
katak instituisaun respondente fo resposta verbal no eskrita mai PDHJ,
Implementa ho parsidl katak instituisaun respondente o resposta verbal
de’it no sei prosesu signifika katak instituisaun respondente sira seidauk o6
resposta (verbal no eskrita) mai PDHJ. Atividade HTR foku ba Diresaun
rua (DI ho DFR). Tha tinan 2022, Ofisial Hare’e Tuir Rekomendasaun,
hare’e tuir prosesu implementasaun rekomendasaun hamutuk 33 (tolunulu-
resin-tolu) kompostu hosi RIF hamutuk 20 (ruanulu) no Issue Tematiku
hamutuk 13 (sanulu-resin-tolu).

4.1.1.6. Relatoriu Investigasaun Final (RIF)

PDHJ hasai RIF ba entidade publika sira iha tinan 2022 hamutuk 20
(ruanulu) kompostu hosi kazu ba direitos humanos hamutuk 12 (sanulu-
resin-rua) no boa governacdo hamutuk 8 (walu). Hosi relatoriu refere,
implementa iha relatériu 13 (sanulu-resin-tolu), implementa ho parsial iha
relatoriu 3 (tolu) no sei prosesu iha relatoriu 4 (ha’at). Institusaun
respondente ne’ebé simu RIF no progresu implementasaun ba relatériu
ne’ebé hato’o hosi PDHJ bele hare’e iha tabela tuir mai:

Tabela 2. Implementasaun rekomendasaun investigasaun tinan 2022

Nu. Deskrisaun Instituisaun Observasaun
Respondente
1 | C.1468/2019/DH | PNTL Implementa
2 | C.1525/2019/DH | PNTL Implementa
3 | C.1535/2020/DH | PNTL Implementa ho parsial
4 | C.1648/2020/DH | MEJD, PNTL, CFP | Implementa
(R. Eskrita)
5 | C.1756/2021/DH | PNTL Implementa ho parsial
6 | C.1930/2022/DH | PN, MJ, MP, PNTL | Implementa ho parsial
(IP)
7 | C.1700/2020/DH | PNTL, Dep.Justisa | Implementa
PNTL
8 | C.1605/2021/DH | MI, PNTL, Implementa
Dep.Justisa PNTL
9 | C.1806/2021/DH | MI, PNTL, Implementa
Dep.Justisa PNTL
10 | C.1817/2021/DH | PNTL Implementa
11 | C.1859/2021/DH- | PN, PM, MS Sei prosesu
12 | C.2037/DH- PN-Kom. B, PM, Sei prosesu
BG/2022 (IP) MI, PNTL
13 | C. 1499/2020/BG | MAE, Prez. Implementa
Autoridade
Munisipal no
Administrador
Munisipiu,
Administrador
Munisipiu Ainaro
14 | C.1799/2021/BG | MAE, KAK Implementa
15 | C. 1400/2019/BG | MEJD, CFP Implementa
16 | C.1774/2021/BG | PAM RAEOA, Implementa
Sek. Rejional
Edukasaun no

Solidariedade
Sosial (SRESS)
17 | C.1872/2021/BG | Prezidente Implementa
Autoridade
RAEOA

18 | C.1875/2021/BG | MAP Sei prosesu

19 | C.1901/2021/BG | Prezidente Implementa
Autoridade
RAEOA, Sek.
Rejiaun Asuntu
Sosial,
Administrador
Postu Nitibe

20 | C.1920/2022/BG | MAE, Prez. Sei prosesu
Autoridade
Munisipiu
Bobonaro

Bazeia ba dados ne’ebé iha grafika ne’e hatudu katak, implementasaun RIF
tinan 2022, persentajén implementa boot liu kompara ho implementa parsial
no sei prosesu. Dados kona-ba implementasaun RIF bele hare’e iha grafika
tuir mai ne’e:

Grafiku 17. Rezultadu relatériu investigasaun final

Sei Prosesu Implementa ho Parsial Implementa

Razaun hosi implementa rekomendasaun nia persentajén boot liu kompara
ho rekomendasaun implementa ho parsial no sei prosesu tanba instituisaun
respondente barak mak kumpriende ona kona-ba kna’ar, papél no mandatu
PDHJ nian. Tha tinan 2022 PDHJ haruka RIF ba iha instituisaun respondente
sira hamutuk 11 (sanulu-resin-ida). Aleinde PDHJ haruka rekomendasaun
ba instituisaun respondente, PDHJ moés haruka ba iha instituisaun
implementador sira hanesan; PN-Komisaun B, PM no MP.

4.1.1.7. Issue Tematiku
Tha tinan 2022 Ofisial HTR hare’e tuir relatoriu ba issue tematiku hamutuk
13 (sanulu-resin-tolu). Institusaun respondente ne’ebé simu relatoriu issue
tematiku no progresu implementasaun ba relatoriu ne’ebé hato’o hosi PDHJ

bele hare’e iha tabela tuir mai ne’e:

Tabela 3. Rekomendasaun fiskalizasaun tinan 2022

Nu.

Issue Tematiku

Institutu Respondente

Progresu

Relatoriu
monitorizasaun
kona-ba detidu
ne’ebé mate iha sela
detensaun komandu
PNTL-RAEOA.

Ministériu Justisa, PNTL,
CC: PM, Prez. Kom. A, PN,
Prez. Kom. B, PN.

Implementa

Monitorizasaun  ba
atendimentu
funsionariu
APORTIL 1. P,
ne’ebé fa’an billete

r6 Berlin Ramelau

MTC (Ministériu
Transporte no
Komunikasaun), APORTIL
Dili no Autoridade
RAEOA, PM, PN (Prez.
Kom. E)

Implementa

Monitorizasaun  ba
estudante sira seclu
propifias eskolar iha
Ensinu  Sekundariu
Jeral Publiku (ESGP)
Nino Konis Santana
no Ensinu Baziku
Sentral Publiku
(EBC) 10 abril 99,
Gleno,  munisipiu
Ermera

MEJD

Implementa
ho parsial

Monitorizasaun ba
Administrador Postu
Administrativu
Maubisse ne’ebé
abandona servisu
fatin

MAE no CFP

Implementa

Fiskalizasaun ba
Funsionariu ne’ebé
falta la ho
justifikasaun iha

Prez.Autoridade Munisipiu
Bobonaro (MAE) no CFP

Implementa

instituisaun publika
Munisipiu Bobonaro

Monitorizasaun fatin

PN-Kom. B, PM, PNTL,

6 | detensaun Polisia itha | MI, MS, MJ, Defensoria | Implementa
Timor-Leste Publika Jeral
Fiskalizasaun ba
Fasilidade Saude iha
Maternidade/fatin PN-Kom.C no F, PM,
7 | partu hodi f6 | PNTL, MI, Defensoria | Implementa
atendimentu ne’ebé | Publika Jeral, CFP no MS
di’ak ba inan partu
sira
Monitorizasaun PN-Kom. A no C, PM, MJ,
8 | Prizaun iha Timor- | Defenséria Publika Jerdl, | Implementa
Leste CFP, KAK, PN
Relatériu
Monitorizasaun
9 Preliminariu STAE, CNE, PNTL, CFP, | Implementa
Eleisaun KAK, PN ho Parsial
Prezidensial Tinan
2022-2027
Relatériu
0 g{ginsﬁ;‘zasa““ PN, MAE, STAE, CNE, | Implementa
i ., . PNTL, CFP, KAK, MS ho Parsial
Prezidensial Tinan
2022-2027
Relatoriu
Monitorizasaun
1 kona-ba armazen | PN, PM, MS, Diretor Implementa
“Stock”  ai-Moruk | Ezekutivu SAMES
iha fasilidade satde,
Munisipiu Dili
Rezultadu
monitorizasaun kazu | PNTL, MAE, MlJ, Imolementa
12 | disputa  rai  iha | Administradér Munisipiu p .
., ) . ho Parsial
Munisipiu Covalima | Covalima
2022
Rezultadu
monitorizasaun  ba
13 | distribuisaun Cesta | MTCI, SECOOP, PM Sei Prosesu

Basica faze daruak
(IT) tinan 2022

Bazeia ba dados iha tabela ne’e hatudu katak, implementasaun ba relatoriu
ba issue tematiku iha tinan 2022, nia persentajén implementasaun boot liu
kompara ho implementa ho parsial no sei iha prosesu, hanesan hatudu
grafika tuir mai:

Grafiku 18. Rekomendasaun issue tematiku

Sei Prosesu Implementa ho Parsial A T——

Iha tinan 2022 PDHIJ haruka relatoriu issue tematiku ba iha instituisaun
respondente hamutuk 15 (sanulu-resin-lima). Aleinde PDHJ haruka
rekomendasaun ba instituisaun repondente, PDHJ mos haruka ba iha
instituisaun implementador sira hanesan; PM, Defensoria Publika Jeral no
PN- Komisaun A, B, C, E, no F.

4.1.2. Servisu Investigasaun
Konforme DL nt. 31/2016 kona-ba organika PDHJ nian iha artigu 10°
Alinea 1), hateten Diresaun Investigasaun (DI) sai nu’udar servisu tékniku
espesializadu ida hosi Provedoria itha area promosaun no protesaun ba
direitos humanos no promove boa governagdo iha teritoriu nasional. Atu
garante 1mplementasaun efetiva hosi mandatu Provedor, DI tenké
implementa kna’ar apoiu ho kualidade no efikaz.

4.1.2.1. Investigasaun ba Entidade Publika

Iha tinan 2022, iha instituisaun publiku hamutuk 13 (sanulu-resin-tolu)
ne’ebé rejistu ho indikasaun komete iha atuasaun ne’ebé viola prinsipiu
direitos humanos no boa governacgao. Depois halo komparasaun ba nimeru
kazu ne’ebé simu, instituisaun PNTL sa’e maka’as hosi total kazu ne’ebé
PDHJ rejista. Tha més kazu 1 (ida) ne’ebé sidadaun sira hato’o mai iha
PDHIJ hasoru membru FALINTIL-FDTL sira tanba halo atuasaun ne’ebé
viola prinsipiu boa governagdo nian. Hosi nimeru kazu sira ne’e,
instituisaun seguransa mak dalabarak sai autor ba hahalok violentu hasoru
sidadaun sira.

Tabela 4. Entidade publika ne’ebé PDHJ halo investigasaun

N Entidade Natureza Violasaun Sub-
: Publika DH BG Total
1 | MS 5 5
2 | MEJD 2 7 9
3 | MAE 17 17
4 | MAP 1 1
5 | PNTL 28 2 30
6 | FALINTIL- | |
FDTL
7 | MNEC 1 1
8 | CFP 1 5 6
9 | MCIA 1 1
10 | MOPTC 2 2
11 | BNCTL 1 1
12 | GPR 2 2
13 | MJ 4 4
Total 31 49 80

4.1.2.2.  Klasifikasaun Kazu Violasaun
Esforsu DI nian hodi halo analiza ba késar, halo relatoriu avaliasaun
prelimindriu, hala’o investigasaun to’o dezenvolve no finaliza relatdriu
final ba investigasaun sempre bazeia ba prosedimentu no manual ezistente.
Iha faze elaborasaun relatériu avaliasaun prelimindriu, ofisial investigasaun
sei identifika kategoria violasaun hodi fasilita Provedor no membru KJK
bele determina foku ba investigasaun ba kazu ida.

Tuir dados ne’ebé rejista iha sistema manual ba kazu iha tinan 2022, hosi
kazu sira relasiona ho violasaun ba prinsipiu direitos humanos ho kategoria
hanesan; direitu ba liberdade, integridade no seguransa mak sai kategoria
violasaun ne’ebé¢ barak liu kompara ho kategoria violasaun sira seluk. Tha
sorin seluk, kategoria violasaun administrasaun la di’ak mak domina
numeru violasaun hosi kazu sira ne’ebé relasiona ho violasaun prinsipiu boa
governagao.

Gréfiku 19. Kategoria kazu violasaun

o Administrasaun la di'ak [
(g Sees husi poder [
é legalidade [N
Violénsia la’ek hasoru feto -

Liberdade labarik husi violénsia [
é Direitu llbesr;i;clireag;t;gndade no I
% Direitu ba uma no korespondénsia [
_é Direitu ba privasidade [
=
a Direitu ba moris [ n

Direitu ba familia kaben na’in .

Direitu asesu ba tribunal I

Grafiku iha leten hatudu katak, késar ho natureza violasaun Boa governagao
barak liu mak kategoria violasaun administrasaun la di’ak hamutuk 22.
Entretantu, kazu hamutuk 20 (ruanulu) mak tama iha kategoria violasaun ba
direitu liberdade, integridade no seguransa. Hatudu katak, instituisaun
PNTL liuhosi nia membru sira mak sai nafatin autér ba asaun violentu hodi
komete hahalok ne’ebé la tuir prinsipiu direitos humanos. Tha ne’ebé, sei
hatudu nafatin asaun brutalizmu ba povu sira (ezemplu hanesan kazu
membru PNTL baku vendedér ambulante nuu iha Tasitolu).

4.1.2.3. Relatoriu Investigasaun

Mezmu ho limitasaun sira hanesan falta rekursu umanu, finanseiru no
fasilidade ne’ebé la sufisiente, maibé DI esforsu tebes hodi ezerse nia kna’ar
no responsabilidade atu nune’e bele kontribui ba atinjimentu meta
institusional ne’ebé trasa ona iha PAA 2022. Orariu investigasaun no
orsamentu ne’ebé la sufisiente no sempre tarde automatikamente fo
implikasaun direta ba dezempefiu diresaun, nune’e prejudika servisu
investigasaun labele finaliza iha tempu determinadu.

Gréfiku 20. Relat6riu investigasaun

Relatériu Sujestaun i m

Relatoériu Rekomensaun . E
Relatoriu Badak/Arkivu _

Relatoriu Sujestaun

Boa Governagao

Relatériu Rekomensaun . 12

Hosi total relatériu final investigasaun hamutuk 166 (atus-ida neenulu-

Direitos Humanos

resin-neen) ne’ebé finaliza no publika iha tinan 2022 inklui més ho kazu
pendente balun iha tinan 2020 no 2021 nian. Kazu ne’ebé pendete ho razaun
katak, DI labele finaliza tuir planu ne’ebé iha tanba dezafiu balun ne’ebé
enfreta mak hanesan pandémia Covid-19 no mos prosesu orsamentu ne’ebe
sai tarde.

4.2. Promosaun ba Direitos Humanos no Boa Governagéo

Atividade promosaun ida ne’e PDHJ realiza liuhosi Diresaun Promosaun
tha Nasional inklui Servisu DT sira iha Munisipiu hanesan: Baucau, Same,
Maliana no Oe-cusse. Atividade ida ne’e hala’o liuhosi formasaun no
sensibilizasaun ba entidade publika sira, autoridade seguransa FALINTIL-
FDTL no PNTL inklui komunidade sira enjeral. Objetivu hosi atividade ida
ne’e, mak atu eleva partisipante sira nia kofiesimentu ne’ebé kle’an kona-
ba papél PDHJ, prinsipiu direitos humanos no boa governagéo iha nivel
instituisaun publiku sira, no garante respeita no hakonu direitos humanos
no asegura implementasaun boa governagao iha administrasaun publika iha
Timor-Leste.

4.2.1. Formasaun ba Autoridade Seguransa
4.2.1.1. Formasaun ba Membru PNTL
Atu garante ema hotu nia direitu fundamentél sira, mak PNTL nu’udar
ajente estadu ne’ebé
iha dever legal hodi
respeita no proteje
direitu fundamental
ema ida-idak nian no

asegura katak
membru PNTL sira
hala’o kna’ar iha
o terenu tuir duni lei
no respeita direitos
humanos  hanesan
haktuir iha artigu
147, alinea  2)
KRDTL katak,
prevensaun kriminal
tenké hala’o ho respeitu ba direitos humanos. Nune’e, atu asegura prinsipiu
direitos humanos, PNTL hala’o kna’ar ho di’ak no profesional'. PDHJ
hanesan Instituisaun Nasional ba direitos humanos ida ne’ebé iha papél
importante atu garante promosaun no protesaun direitos humanos ho
objetivu bele hasa’e konsiénsia ida ne’ebé respeita ba direitos humanos.
Tanba ne’e tinan-tinan PDHJ hamutuk nia parseiru sira nafatin halo
sosializasaun no sensibilizasaun kona-ba direitos humanos ba ajente no

Imajén 1. Membru PNTL sira partisipa hela formasaun

ofisial sira PNTL nian iha teritoriu Timor-Leste laran tomak.

Iha tinan 2022 PDHJ hamutuk ho parseiru sira hanesan; PNTL ho UADU-
ONU iha Timor-Leste kontinua realiza atividade formasaun kona-ba kna’ar
PNTL no direitos humanos ba membru PNTL sira iha Munisipiu Dili,
Unidade Polisia Fronteira (UPF) Salele Munisipiu Covalima no UPF
Batugade Munisipiu Bobonaro. Objetivu hosi formasaun ne’e, atu hasa’e
membru PNTL sira nia kofiesimentu kona-ba asuntu direitos humanos no
oinsa bele respeita no proteje direitos humanos sidadaun sira nian iha
Timor-Leste. Formasaun ne’e moés nu’udar meiu prevensaun ba membru
PNTL hodi labele komete aktu violasaun direitos humanos bainhira ezerse

! Konstituisaun Republika Demokréatika Timor-Leste, Marsu 2022

funsaun nu’udar Instituisaun Seguransa Interna. Membru PNTL iha dever
legal atu {6 protesaun ba ema hotu nia direitu iha Timor-Leste hodi garante
ema hotu goza sira nia direitos humanos. Matéria formasaun mak direitos
humanos no kna’ar PNTL, padraun direitos humanos relevante ba uza forsa,
padraun direitos humanos relevante ba revista, buska, ka’er no detensaun,
protesaun direitos humanos iha situasaun krize no iha Estadu Exesaun
Konstituisiondl no Polisiamentu Sein Diskriminasaun.

Avaliasaun ne’ebé PDHJ halo ba partisipantes sira molok no depois
formasaun rezultadu avaliasaun hatudu katak, membru PNTL ne’ebé tuir
formasaun  itha  aumenta
konesimentu kona-ba direitos
humanos, liuhosi  pre-test
hatudu 39% no depois
treinamentu post-test hatudu
61%, ne’e signifika katak,

formandu sira nia kofiesimentu

kona-ba direitos humanos Gréfiku 21. Rezultadu Pre-test no pos-test iha
formasaun PNTL

M Pre-test

M Post-test

aumenta depois remata
formasaun. Formandu sira partisipa iha formasaun refere hamutuk na’in
106 (atus-ida neen), kompostu hosi mane hamutuk na’in 79 (hitunulu-resin-
sia) reprezenta 74,53% no feto hamutuk na’in 27 (ruanulu-resin-hitu)
reprezenta 25,47%. Dados ne’e hatudu katak, hahu hosi tinan 2015 to’o
2022, total formandu hosi membru PNTL hamutuk 630 (atus-neen tolunulu)
mak partisipa ona formasaun kona-ba direitos humanos.

Gréfiku 22. Partisipasaun formasaun membru 